Soalan 1 hingga 5 berdasarkan petikan di bawah ini.
Tubuh kita merupakan satu aset kurniaan Tuhan yang tidak ternilai.  Cara kita menghargainya terpulanglah kepada kita sendiri.  Bagi memastikan tubuh kita sihat dan cergas, maka kita perlulah mengamalkan cara hidup yang sihat.  Cara sebegini perlu kerana amalan tersebut akan membolehkan kita berasa lebih segar dan bertenaga.  Tubuh dan otot  menjadi kuat manakala kulit dan rambut menjadi lebih sihat.  Amalan gaya hidup sihat juga mempengaruhi emosi,  menyebabkan kita bersikap lebih positif  dalam menjalani kehidupan.


Menurut pegawai  bahagian reproduksi manusia Lembaga Pembangunan Penduduk dan Keluarga Negara ( LPPKN ), terdapat beberapa faktor yang akan mempengaruhi kesihatan.  Pertamanya ialah baka atau keturunan.  Faktor baka atau keturunan lebih bersifat genetik, sebagai contoh penyakit kencing manis.  “ Apabila kita mempunyai keturunan  yang mempunyai penyakit seperti ini, haruslah kita berhati-hati dengan pemakanan dan kurangkan pengambilan gula,”  kata beliau ketika membentangkan ceramah di LPPKN baru-baru ini.

Menurut beliau lagi, persekitaran dan gaya hidup dapat memberi pengaruh yang besar terhadap kesihatan manusia.  Gaya hidup kita boleh diubah dengan cara melakukan diet, senaman, elakkan pengambilan rokok, dadah, dan minuman beralkohol serta elakkan tekanan.  Namun begitu,  masyarakat Malaysia kini terlalu terdedah kepada pemakanan kurang sihat seperti makanan segera  yang ternyata menyumbang kepada  kegemukan atau obesiti. Obesiti terjadi kerana tubuh mengandungi kalori (tenaga) berlebihan terutama kandungan lemak atau gula.  Kurangnya pengambilan serat, serta kurang aktiviti fizikal juga penyumbang kepada permasalahan ini.  Apabila obesiti berlaku, potensi untuk diserang penyakit  hipertensi, jantung, dan kencing manis lebih mudah berlaku.  Perkara yang lebih membimbangkan  ialah obesiti juga memberi kesan negatif dari aspek mental dan psikologi seseorang.  Pengasingan sosial seperti perasaan rendah diri, gelisah dan cemas serta tabiat yang kurang sihat seperti amalan memuntahkan makanan semula (bulimia) boleh terjadi sekiranya emosi seseorang terganggu akibat kegemukan.

Dalam hal ini, media seharusnya memainkan peranan penting terhadap masalah obesiti dengan menyiar atau menerbitkan bahan yang tidak terlalu mempengaruhi remaja untuk bertindak di luar had tubuh mereka.  Selalu kita lihat, golongan remaja khasnya banyak terpengaruh dengan bentuk tubuh selebriti yang kebanyakannya langsing dengan cara yang salah seperti pengambilan ubat pelangsing.  Dalam satu kes baru-baru ini, seorang remaja yang dimasukkan ke hospital gara-gara ingin mencapai berat seperti selebriti  diminatinya.   Keadaan itu sebenarnya melampau kerana kesan sampingannya bukan sahaja menjejaskan tumbesaran, malah kesuburan, kerana kitaran haid juga akan menjadi tidak teratur.

Media juga harus memaparkan imej ikon bukan sahaja dari aspek bentuk tubuh yang ideal, tetapi yang lebih penting ialah kesihatan.  Media sepatutnya megesyorkan pelbagai cadangan bagi mengurangkan pengaruh buruk kehidupan selebriti kepada golongan remaja yang ingin memiliki bentuk tubuh yang menarik.  Antaranya ialah pihak media boleh memaparkan aktiviti senaman dan menjemput selebriti menjayakannya.  Dari situ, remaja wanita akan terdorong untuk bersenam demi memiliki tubuh yang sihat daripada mengambil kaedah tertentu yang belum pasti terjamin keselamatan serta keberkesanannya. 
( Dipetik dan diubahsuaikan daripada Nur Sinar   Keluarga Bahagia,

                                               Utusan Malaysia, Selasa 27 Jun 2006).

1. Apakah maksud faktor baka atau  keturunan lebih bersifat genetik dalam petikan?

A  Masalah kesihatan akan diwarisi oleh keturunannya.

B  Baka atau keturunan akan mewarisi sepenuhnya masalah kesihatan.

C  Keturunan merupakan sebab berlakunya pewarisan berkaitan kesihatan badan.

D  Pewarisan masalah kesihatan biasanya diperturunkan kepada generasi akan datang.

2. Berikut ialah kaedah yang boleh dilakukan oleh pihak media untuk membantu masalah pemakanan masyarakat, kecuali 

A  menasihati remaja supaya tidak mengambil ubat pelangsing.
B  menyiarkan gambar-gambar selebriti dengan bentuk tubuh yang ideal dan 

     kesihatan yang sempurna.   

C  menyiarkan aktiviti selebriti mengamalkan senaman untuk dijadikan model oleh 

     remaja.

D  menerbitkan bahan yang bersifat sederhana supaya remaja bertindak sesuai dengan 

     had umur mereka.

3.  Obesiti dikatakan bahaya kepada manusia kerana obesiti

I. memberi kesan dari aspek mental dan psikologi.
II. menyebabkan berlakunya pengasingan diri seseorang daripada masyarakat.

III. boleh menyebabkan serangan penyakit hipertensi, jantung, dan kencing manis.

IV. boleh merangsang mental dan emosi seseorang mengawal amalan memuntahkan makanan semula (bulimia).

A. I dan II

B. I dan IV

C. II dan III

D. III dan IV
4. Cabaran utama masyarakat pada hari ini dalam hal pemakanan ialah
A. permasalahan kegemukan atau obesiti.

B. pengaruh bentuk tubuh selebriti yang langsing.

C. kurangnya peranan media terhadap masalah penjagaan tubuh badan.

D. terdedah kepada pemakanan yang boleh mendatangkan pelbagai masalah kesihatan.

5. Apakah fokus perbincangan wacana di atas?
A. Remaja dan masalah kesihatan.
B. Persekitaran boleh mempengaruhi kesihatan.

C. Kepentingan kesihatan kepada tubuh manusia.

D. Pemakanan yang sihat menjamin kesihatan kita.

Soalan 6 dan 7 berdasarkan petikan di bawah.
Bioteknologi walaupun lebih popular dimanfaatkan untuk tujuan pertanian, perubatan, dan perindustrian, sebenarnya mempunyai peranan besar dalam melindungi alam sekitar. Kemajuan penyelidikan untuk alam sekitar mampu menghasilkan tumbuh-tumbuhan secara genetik tahan penyakit atau kalis kepada serangan tertentu, iaitu mengurangkan keperluan pengguna menggunakan bahan kimia yang mencemar tanah, sungai atau sumber air bawah tanah. Petani di Amerika Syarikat sudah menanam jagung, kapas, dan kacang soya yang tahan racun herba, iaitu tanaman yang diubah  genetiknya hingga membolehkan penyemburan pelbagai jenis racun rumpai tanpa menjejaskan kesuburan tanah dan hakisan tanah.

Dalam aspek lain, bioteknologi digunakan untuk mengurang dan menyahtoksikkan bahan beracun daripada mencemarkan alam sekitar. Saintis berjaya menghasilkan mikroorganisme yang diubah genetiknya untuk memakan bahan pencemar organik, seperti produk berasaskan petroleum atau bahan kimia karbon dan logam, iaitu arsenik, kadmium, kromium, plumbum, raksa, nikel, dan zink serta bahan radioaktif.


Di Malaysia, syarikat tempatan, IPT Kosmo Bioteknologi Sdn. Bhd. sedang menguji keberkesanan penggunaan sejenis bakteria dari alam semula jadi bagi membersihkan air sisa kumuhan sebelum dilepaskan semula ke sungai. Bakteria yang sudah diubah genetik seperti itu mampu membersih sisa industri iaitu masalah yang biasa dihadapi negara sedang membangun.  Perlindungan alam sekitar akan menjadi tumpuan baru dalam dasar bioteknologi negara kerana sebelum ini, Malaysia memberi fokus kepada bioteknologi kesihatan, bioteknologi pertanian, dan bioteknologi perindustrian.

Kemajuan bioteknologi berupaya mengurangkan pencemaran terhadap tanah dan sungai serta pemanasan suhu global yang diakibatkan oleh bahan toksik dan penggunaan bahan api fosil. Kemajuan bioteknologi membawa empat manfaat besar kepada dunia, iaitu memberi makan kepada dunia, mengubati dunia, memberi tenaga kepada dunia, dan membersihkan dunia. Bioteknologi pertanian memberi makan kerana kemajuan mewujudkan biji benih yang mengeluarkan hasil berlipat ganda dengan saiz tanah yang kecil manakala bioteknologi kesihatan bermanfaat dengan menghasilkan ubat-ubatan. Bidang ini juga memberi tenaga kepada dunia dengan menghasilkan bahan api yang boleh diperbaharu seperti diesel daripada kelapa sawit atau jagung dan bioteknologi dikatakan membersihkan dunia kerana mampu mengurangkan pencemaran dengan membersihkan air dan udara.


Menyedari kepentingan bioteknologi sebagai sumber ekonomi baharu negara, Kementerian Sains, Teknologi dan Inovasi akan menganjurkan Pameran dan Persidangan Bioteknologi 
Malaysia akhir tahun ini. Antara fokus dalam persidangan bioteknologi tersebut adalah untuk mempromosikan aspek perlindungan harta intelek kepada pelabur dalam bidang terbabit. Malaysia mempunyai komitmen yang kukuh untuk memelihara harta intelek menerusi akta Perbadanan Harta Intelek Malaysia dan Akta Peten 1983. Malaysia juga akan memberi publisiti meluas tentang kekayaan biodiversiti tropika negara yang menjadi potensi penyelidikan dan pembangunan terutama ubat-ubatan herba.
(Dipetik dan diubahsuaikan daripada Berita Harian, Mac 2006)
6. Berdasarkan petikan, fokus sebenar peranan bioteknologi di negara ini ialah

A. melindungi alam sekitar.

B. meneroka sumber ekonomi global.

C. mengurangkan penggunaan bahan kimia.

D. manfaatkan kekayaan bioteknologi negara.

7. Penyataan yang berikut adalah benar kecuali
A. Tumbuhan yang diubah genetik menyebabkan racun rumpai kalis serangga.

B. Bakteria yang diproses genetiknya berupaya membersihkan air sisa kumuhan.

C. Kepanasan suhu dunia dapat dibebaskan dengan mengenyahkan bahan toksik dan bahan api fosil.

D. Bioteknologi dapat menghasilkan bahan api dari sumber yang boleh diperbaharu daripada tanaman makanan.

Soalan 8 hingga 10 berdasarkan sajak di bawah.

Pulang Si Tanggang

(buat Baha Zain)

i.

Jarak jasmani yang kutempuh ini

adalah perjalanan jiwa,

pemindahan diri dari tanah asal,

ke negeri yang dikumpul oleh mata dan akal,

ilmu yang datang darinya

adalah ilmu pendatang

yang belajar melihat, berfikir

dan memilih di antara kenyataan

yang selalu berubah

ii.

benar aku pernah memarahi ibu atau nenekku,

tetapi hanya setelah berkali menceritakan keadaan

yang mereka tidak pernah cuba memahami,

isteri yang mula kucintai di waktu kesepian

di negeri yang terlalu mengasingkan,

telah mereka bawa ke prasangka.

aku tidak pulang sepenuhnya, aku tahu,

aku telah dirobah waktu dan persekitaran,

dikasarkan oleh kepayahan,

dianehkan oleh perpisahan

iii.

tapi lihat,

aku bawa pulang diriku

yang diperbesarkan oleh rasa percaya,

diluaskan oleh tanah dan bahasa

aku tidak takut lagi pada lautan

atau manusia yang berlainan

tidak mudah ditipu oleh sesiapa,

dengan bicara atau idea

perjalanan adalah guru setia,

yang tidak pernah malas memaknakan

kebudayaan atau kelainan

lihat, aku seperti kau juga

masih Melayu

sensitif pada apa

yang kupercaya baik

dan lebih sedia memahami

dari adik atau abangku 

dan muatan kapal ini juga untukmu

kerana aku pulang

iv.

perjalanan membuat aku pemilih,

pencari yang selalu tidak menerima 

apa yang diberi tanpa kejujuran

atau yang meminta bayaran dari peribadi

bertahun di lautan dan negeri persisiran

aku telah belajar membeza

mengambil hanya yang teruji bandingan

atau yang sesuai dengan kata-kata datukku,

yang membuat aku sering memikirkan

kampung dan kesempurnaan

v.

aku sudah belajar

jadi kurang ajar,

memeluk kenyataan dengan logikal baru, 

berdebat dengan hujah pejal dan nyaring,

tapi juga

bersopan santun, menghormati

manusia dan kehidupan

vi.
aku bukan manusia baru,
tidak terlalu

berlainan darimu

hanya penduduk dan kota

di pantai pelabuhanku

meminta bahawa aku tidak

bermenung di depan suatu keasingan,

risau melihat kepayahan

atau takut kepada kemungkinan

aku ada kau

yang dibebaskan dari kampung

tanah dan biasaan

merdeka, kerana aku

telah menemui diri

(Dipetik daripada Antologi Perjalanan Si Tenggang II, 

Muhammad Haji Salleh)

8. “Perjalanan membuat aku pemilih”
Baris sajak di atas membawa pengertian bahawa

A. pengalaman di perjalanan telah mempengaruhi pegangan hidup penyair.

B. pengaruh pemikiran dari luar negara menjadi sebahagian prinsip penyair.

C. penyair sudah matang, berfikir dan memilih kenyataan yang logikal sahaja.

D. penyair telah belajar membeza antara kepercayaan dan kenyataan adalah tidak sama.

9. Apakah faktor yang mendorong penyair menyatakan bahawa jarak jasmani yang kutempuh ini adalah perjalanan jiwa, pemindahan diri dari tanah asal ke negeri yang dikumpul oleh mata dan akal?
A. Perjalanan memerlukan ketahanan akal dan fikiran

B. Pengalaman di perjalanan menyelongkar kehidupan sebenar manusia

C. Kehidupan di tanah asal masih jauh berbeza dengan negara asing

D. Pengalaman di negara asing banyak mengajar penyair mengenal kehidupan berbeza.

10.  Sajak di atas memperlihatkan bahawa penyair seorang yang

A. kritis

B. idealis

C. liberal
D. prejudis
11.  Soalan 11 berdasarkan rajah di bawah.
	                1
	             11
	          111
	           1V

	         Melanau

         Kayan
	       Sunda

      Madura
	         Palau

         Tombulu
	        Nias

        Lampung


Padanan yang betul bagi  subgolongan bahasa di atas dengan cabang bahasa Nusantara di bawah, ialah
	
	             1
	            11
	            111
	           1V

	A

B

C

D
	      Kalimantan

      Filipina

      Kalimantan

      Tomini
	     Filipina

     Sumatera

     Jawa

     Toraja


	     Sumatera

     Toraja

     Filipina

     Filipina
	      Toraja

      Tomini

      Sumatera

      Sumatera


12  Bahasa Melayu mengalami perubahan pertama ke arah bahasa ilmu dengan penerimaan

A  bahasa Jawa


B  bahasa Sanskrit


C  bahasa Arab


D  bahasa lnggeris

13.  Penyataan yang benar tentang ciri-ciri utama bahasa Melayu Klasik ialah
   1  kurang menggunakan ayat aktif

11   mengutamakan tulisan jawi

          111   ayat songsang banyak digunakan

           1V   menggunakan kosa kata istana yang minimum


A  I dan II

B  I dan III

C  II dan IV

D  III dan IV

14. Sarjana Barat yang terkenal sebagai sarjana bahasa Melayu ialah
I    R.O Winstedt

          II    R. J Wilkinson

        III    Francios Valentijn

        IV    Frederick de Houtman


A   I  dan II

B   I  dan III

C   II  dan IV


D   III  dan IV

15.  
	· Memantapkan ejaan

· Menghasilkan kamus

· Menyeragamkan tatabahasa

· Menyeragamkan sebutan



Dalam perancangan bahasa Melayu, proses di atas ialah

A  penilaian


B  pemupukan


C  pembakuan


D  pengekodan

16.  Yang berikut ialah  hasil karya bahasa oleh Raja Ali Haji

I    Bustanul Katibin

     II    Pelita Bahasa Melayu
    III    Kitab Pengetahuan Bahasa

    IV    Kitab llmu Bahasa Melayu


A   I dan II

B   I dan III

C   II dan 1V


D   III dan 1V

17.
Padanan yang betul bagi bahasa asing dan contoh perkataan yang dipinjam ke dalam bahasa Melayu ialah
	
	Bahasa Asing
	Contoh Perkataan

	A
	Cina
	gincu

	B
	Arab
	syurga

	C
	Inggeris
	mentega

	D
	Portugis
	majistret


18.
Penyataan yang manakah yang betul tentang bahasa dalam?
I. Mempunyai kosa kata khusus.

II. Mempunyai pemulukan dan pendinaan
III. Mempunyai persamaan dengan bahasa formal dari segi kosa kata sapaan.

IV. Mempunyai perkembangan yang pesat dari segi kosa kata dan ungkapan.

A. I dan II

B. I dan IV

C. II dan III

D. III dan IV
19.
Yang berikut ciri-ciri laras sastera kecuali
A. Berunsur imaginasi.

B. Mementingkan kejituan.

C. Mengandungi unsur perlambangan.

D. Terdapat penyimpangan dari segi tatabahasa.

20.
Ayat yang manakah yang menepati laras bahasa iklan?

I. Basikal yang berjenama ‘Y’ amat teguh buatannya.

II. Anda tidak perlu ragu-ragu ketulenan produk kami.

III. Harumannya pasti menyegarkan anda sepanjang masa.

IV. Aroma yang terhasil daripada masakan ibu amat menyelerakan
A. I dan II

B. I dan IV

C. II dan III

D. III dan IV

21. Penyataan berikut benar tentang ciri wacana kecuali
A. mempunyai tujuan

B. mengandungi maklumat baharu

C. mempunyai maklumat yang bertentangan

D. mempunyai hubungan antara penutur dengan pendengar
22.
Retorik ialah
A. Menaakul hujah secara analogi.

B. Mengemukakan sesuatu berdasarkan logik.

C. Mengusulkan sesuatu dengan mengemukakan suatu perkara lain.

D. Seni pemakaian bahasa yang indah dan menarik.

23.

	Pilihlah bidang pengajian yang sesuai dengan minat dan kebolehan anda, tanpa dipengaruhi oleh rakan-rakan. Berfikirlah secara matang sebelum memilih bidang pengajian yang disediakan oleh universiti-universiti di negara kita ini.





Penyataan di atas menepati retorik

A. Pemerian

B. Pemujukan

C. Pendedahan

D. Penghujahan

24.

	· Mohd Afiq:            Tan Sri

                                      Doktor Falsafah

                                      Ahli Dewan Negara

                                      Sudah menunaikan fardu haji



Panggilan hormat yang paling sesuai ialah
A. Yang Berbahagia Dr. Tan Sri Haji Mohd Afiq
B. Yang Dihormati Tan Sri Dr. Haji Mohd Afiq
C. Yang Berhomat Dr. Tan Sri Haji Mohd Afiq
D. Yang Berhormat Tan Sri Dr. Haji Mohd Afiq
25.
Di manakah kedudukan konsonan [n] dalam jadual cara dan daerah sebutan di bawah?
	                Daerah sebutan
Cara sebutan
	Bibir

	Gigi gusi
	Lelangit keras
	Lelangit lembut

	Sengauan
	A


	B
	C
	D

26.
Saya datang lewat hari ini.

            Fonem [w] dalam perkataan ‘lewat’ di atas ialah konsonan
A.  letusan lelangit keras bersuara.

B.  separuh vokal dua bibir bersuara.

C.  sengauan lelangit lembut bersuara.

D.  separuh vokal lelangit keras bersuara.

27.      Perkataan yang mengandungi bunyi e pepet ialah 
A. Ecer

B. Kelek

C. Enteng

D. Embun

28.
Fonem vokal yang manakah sewaktu menghasilkannya lidah diturunkan satu  pertiga daripada kedudukannya yang paling tinggi?

I. Ambar

II. Engsel

III. Urut

IV. Otot

A. I dan II

B. I dan III

C. II dan IV

D. III dan IV
29.
Antara perkataan berikut, yang manakah berakhir dengan bunyi letupan gigi-gusi bersuara?
A. Tekad

B. Malap

C. Kaduk

D. Dekat
30. 
Yang manakah perkataan yang dimulai dengan letusan lelangit keras tak bersuara dan diakhiri dengan bunyi sengauan lelangit lembut?

A. Jarum

B. Cacing
C. Jarang

D. Cabaran
31.
Antara perkataan yang berikut, perkataan yang manakah yang dieja mengikut pola keselarasan vokal bahasa Melayu?

A. Celak-awet

B. Faktor-tiket

C. Belek-celoteh

D. Pepet -perabot

32.
Perkataan yang manakah yang mengandungi bunyi konsonan geseran bibir gigi tidak  

bersuara?

A. Fakir
B. Video

C. Baligh

D. Zuriat

33.
Dimulai dengan bunyi vokal depan luas kemudian digeluncurkan ke arah bunyi vokal belakang sempit. Keadaan bibir dari terhampar menjadi bundar.


Kata yang mempunyai bunyi seperti penyataan di atas ialah

A. Amoi

B. Bauk

C. Rantau

D. Aiskrim

34.
Antara perkataan berikut, perkataan yang manakah yang mengandungi tiga morfem terikat 

I. Ketawa

II. Pertanian

III. Pertapaan

IV. Keperihalan

A. I dan II

B. I dan IV
C. II dan III

D. III dan IV

35.     Yang manakah padanan yang betul antara contoh akronim dengan takrifnya?

	
	Contoh akronim
	
	Takrif

	I
	ADUN
	P
	Cantuman huruf awal dan suku kata perkataan

	II
	Perkim
	Q
	Cantuman huruf awal perkataan

	III
	Bernama
	R
	Cantuman suku kata awal perkataan

	IV
	Jenama
	S
	Cantuman suku kata awal perkataan pertama dengan bahagian lain.


	
	I
	II
	III
	IV

	A
	Q
	R
	S
	P

	B
	Q
	P
	R
	S

	C
	P
	Q
	S
	R

	D
	P
	S
	Q
	R


36.
Antara yang berikut, yang manakah tidak tergolong dalam kata majmuk?
A. Titik buta

B. Rukun tetangga

C. Susu pekat manis

D. Kampung halaman

37.
Antara yang berikut, yang manakah kata ganda yang menunjukkan penanda makna kesamaan?
I. Kuda-kuda

II. Gula-gula

III. Rama-rama
IV. Biri-biri

A. I dan II

B. I dan IV

C. II dan III

D. II dan IV

38.
Yang manakah ayat yang menggunakan kata kerja yang membawa maksud benefaktif?

A. Penduduk kampung mendirikan rumah secara bergotong-royong.

B. Berita yang disampaikan mendukacitakan kami.

C. Emak memasakkan tetamu gulai ikan patin.

D. Dia menyakinkan saya tentang cerita itu.

39.
Yang manakah yang merupakan sisipan kata adjektif?
I. Kemetot

II. Kelupas
III. Semerbak

IV. Kelembung

A. I dan II

B. I dan III

C. II dan IV

D. III dan IV

40.
Yang manakah ayat yang penggunaan ‘-nya’ sebagai kata pembenda?
I. Datangnya musibah itu secara tidak diduga.
II. Kecewanya Pak Long apabila anaknya gagal dalam peperiksaan.
III. Sesungguhnya kegagalan itu tidak mematahkan semangatnya.
IV. Nampaknya kempen ‘Cintai Sungai Kita’ tidak mendapat sambutan daripada orang ramai.
A. I dan II

B. I dan IV
C. II dan III

D. III dan IV

41.
Ayat yang menggunakan kata pemeri dengan betul ialah
A. Sains angkasa adalah bidang ilmu yang mengkaji cakerawala.

B. Pelajar yang nakal itu ialah bukan pelajar daripada sekolah ini.

C. Menderma adalah perbuatan yang amat mulia ketika bencana alam.

D. Zaman remaja ialah masa yang terbaik untuk manusia menimba sebanyak mungkin.

42.
Yang manakah kata kerja tak transitif berpelengkap?
I. Menetap

II. Hinggap

III. Bergurau

IV. Bertambah

A. I dan II

B. I dan IV

C. II dan III

D. III dan IV

43.
Perkataan yang manakah yang berubah golongan menjadi kata nama apabila  

           digandakan ? 
A. Lari

B. Pijak

C. Kupang

D. Panjang

44.
Antara ayat berikut, yang manakah yang tergolong dalam ayat dasar?
I. Lelaki itu mandi-manda di laut.

II. Ayah menerima berita sedih itu.

III. Awak makanlah kuih yang saya beli.
IV. Jangan merokok dalam kawasan sekolah.

A. I dan II

B. I dan III

C. II dan IV

D. III dan IV

45.
Persamaan antara ayat dasar dengan ayat tunggal ialah kedua-duanya

A. Mengandungi lebih daripada satu klausa.

B. Terdiri daripada ayat penyata dan ayat pasif.

C. Tidak boleh mengalami pendepanan predikat.

D. Mengandungi satu konstituen subjek dan satu konstituen predikat.

46.
Antara yang berikut, yang manakah ayat suruhan?
A. Minumlah jus ini dahulu.

B. Anda tak usah datang lagi.

C. Sila serahkan borang itu ke pejabat.

D. Tolong hantarkan jawapan sebelum hari Isnin.

47.
	Awak rajin kalau awak mendapat hadiah setiap minggu.





Frasa yang manakah merupakan klausa utama?
A. Awak

B. Awak rajin

C. Awak mendapat hadiah

D. Awak mendapat hadiah setiap minggu

48.
Yang manakah ayat yang mengandungi kata kerja tak transitif berpelengkap?

I. Tangan adik melecur kerana terkena air panas.

II. Para pelajar sedang berbincang di dalam kelas.

III. Cita-cita Ali ingin menjadi seorang sasterawan.
IV.  Kesihatan ibu sudah beransur sembuh.
A. I dan II

B. I dan III

C. II dan IV

D. III dan IV
49.
Antara yang berikut, yang manakah frasa nama yang binaannya inti + penerang nama jenis?
I. Air limau
II. Serbuk pencuci

III. Jam tangan
IV. Kasut kulit
A. I dan II
B. I dan IV

C. II dan III

D. III dan IV

50.
Yang manakah ayat yang mengandungi frasa adjektif sebagai keterangan?
A. Air sungai itu mengalir sungguh tenang.
B.  Gaya hidup orang kaya itu sangat sederhana.
C. Kawasan sekolah kita harus bersih demi keharmonian pelajar.

D. Pengurus itu amat yakin bahawa syarikatnya akan mendapat untung daripada projek tersebut.

51.
Ayat-ayat berikut menepati struktur ayat pasif kecuali


      A  Hutang itu mesti kaujelaskan secepat mungkin.

      B  Bebanan ini akan ditanggung oleh kita bersama-sama.


      C  Buku ilmiah itu telah dibaca pelajar sebulan yang lalu.


      D  Petang semalam, kakak kena saman kerana tidak memakai topi keledar.

52.
Antara yang berikut, yang manakah ayat tanya dengan kata ganti nama diri tanya?


      A Guru Sejarah kamu mana?


      B Berapakah harga cincin itu?


      C Keadaan nenek awak bagaimana?


      D Sejak bilakah dia memegang jawatan itu?
53.


	
	Pendepanan
	
	Contoh ayat

	I
	Seluruh predikat
	P
	Bermain bola budak itu di padang.

	II
	Kata kerja + objek
	Q
	Menonton televisyen sambil makan kuaci, kami.

	III
	Kata bantu + kata adjektif
	R
	Masih belum sihat pesakit diabetes itu.

	IV
	Frasa sendi nama
	S
	Untuk petani, projek tali air itu dibina.


Yang manakah padanan yang betul antara pendepanan dengan contoh ayat?

	
	I
	II
	III
	IV

	A
	Q
	R
	P
	S

	B
	Q
	P
	R
	S

	C
	P
	Q
	S
	R

	D
	P
	S
	Q
	R



54. 
Subjek + kata kerja  + keterangan.


Antara ayat yang berikut, yang manakah yang memenuhi analisis di atas?

A. Minarwan bermain hoki di padang.

B. Bermain hoki di padang Minarwan

C. Minarwan di padang bermain hoki.

D. Di padang Minarwan bermain hoki.
55.










Ayat yang menepati rajah pohon di atas ialah

A. Ayah Ramli seorang pekerja yang mahir.
B. Pemburu itu menembak musang semalam.
C. Pelancong itu sedang mendengar taklimat.
D. Penyanyi yang bersuara parau itu sungguh cantik.
56.

        Penghantaran pasukan pengaman Malaysia ke Iraq berbekalkan semangat patriotik yang             

tinggi.
Frasa yang bergaris dalam ayat di atas berfungsi sebagai

A. Objek

B. Pelengkap

C. Keterangan sifat

D. Keterangan bandingan
57.
	I    :   Homonim

II   :   Homograf




Yang manakah padanan yang betul antara I dan II?

	
	I
	II

	A
	Telur
	Sari

	B
	Ketam
	Bela

	C
	Masa
	Massa

	D
	Rendang
	Sepak


58.
Ayat yang manakah yang mengandungi perkataan yang mendukung makna konotatif?

     I
Ibu ayam itu telah dijual oleh Ewan semalam.


     II
Rifae dijadikan kambing hitam oleh kawan- kawannya.


    III
Pihak polis menjalankan operasi membanteras ibu ayam.


     IV   Kambing hitam itu dianggap keramat.
A. I dan II

B. I dan IV

C. II dan III

D. III dan IV
59.
	Minum kopi
	Tanak nasi
	Mencucuk atap



Kiasan di atas tergolong dalam kiasan

A. Terus

B. Sandar

C. Melompat

D. Melarat

    60. “ Kita perlu berhati-hati kerana ada antara kita yang memberikan maklumat kepada 

         musuh-musuh kita di luar sana,” kata penghulu kampung itu.

         Peribahasa yang paling sesuai untuk menggambarkan sikap ahli kumpulan dalam
         petikan di atas ialah

A. Talam dua muka
B. Api dalam sekam
C. Musang berbulu ayam
D. Telunjuk lurus kelingking berkait

